
Yer osti gaz omboriga haydalayotgan gaz kerakli bo’lgan bosimgacha 

kompressorlarda siqiladi. Bu siqilish jarayonida gazning harorati ko’tariladi va 
sovuganda suyuq moyga aylanadigan kompressor moyining bug’lari bilan ifloslanadi. 

Quduq tubida kondensasiyalangan moy bug’lari qum zarralarini o’rab oladi, 
natijada haydalayotgan gaz uchun go’vakli kanallar qisim yuzasi va fazali 
o‘tkazuvchanlikni kamaytiradi. Bu esa o’z navbatida haydalayotgan gaz sarfining 
kamayishiga va haydash bosimining ortisiga olib keladi. Shuning uchun qizigan gaz 
quyidagi maqsadlar uchun sovutiladi: 

- metalli favvora armaturasi, mustaxkamlovchi quvurlar birikmasi va quvur 
ortidagi tsement toshida qo’shimcha haroratli kuchlanishlarni kamaytirish; 

- tsement toshining quvur birikmasidan ajralishi va yoriqlar hosil bo’lish xavfini 
kamaytirish; 

- quduq zichligini saqlash uchun. 
Gazni yer ostida saqlash jarayonida u suv bug’lari bilan to’yinadi. Gazni olish 

vaqtida esa gaz oqimi bilan birga yer ostidan turli xil qattiq aralashmalar qum, gil 

zarrachalari, tsement toshi chiqadi. Shuning uchun ko’p hollarda ombordan 
olinayotgan gaz qattiq aralashmalardan tozalanib, tomchisimon va bug’ holatidagi 
suvdan quritiladi. 

Yer osti gaz ombori ustki qurilmalariga quyidagi talablar qo’yiladi: 
1. Ombordan olinayotgan gazga, gazni olish to’liq sikli va uni magistral quvurga 

uzatishda davomida uni maxsulot sifat darajasiga keltirguncha ishlov berish. 
2. Olinayotgan gazni maxsulot sifat darajasiga keltirish uchun gaz bosimidan 

foydalanish. 
3. Masofaviy boshqarish va nazoratni amalga oshirish. 
4. Atrof-muhit muhofazasi bo’yicha qonun talablariga javob berish. 
Quyidagi 1-rasmda suv qatlamida hosil qilingan yer osti gaz omboriga gazni 

haydash va olishning texnologik sxemasi keltirilgan. 
Yer osti gaz ombori tarkibiga kompressor sexlari, gazni tozalash bo’limi va gaz 

tarqatish punktlari kiradi. Gaz tarqatish punktlarida har bir quduqdan olinayotgan va 
haydalayotgan gazning miqdori o’lchanadi, shu bilan birga gazni olish jarayonida 
tozalash ishlari ham amalgam oshiriladi. Gazlarni tozalash ochiq maydonlarga 
joylashtirilgan gaz separatorlarida amalga oshiriladi. Har bir quduqda o’rnatilgan sarf 
o’lchagich va klapanlar maxsus xonalarga joylashtirilgan. 

Gazni yer ostiga haydash - Gaz magistral quvurdan shoxobcha orqali 2-2,5 MPa 
bosim ostida yer osti gaz ombori hududiga keladi va chang ushlagichlar tizimi (1) da 
tozalanib kompressor sexi (2)ga junatiladi, u yerda gaz siqilib, uning bosimi 12-15 
MPa gacha ko'tariladi. Siqilish jarayonida uning xarorati keskin ko’tarilganligi 
sababli gaz havoli sovutgichlar (3) da sovutiladi. 

 
1-rasm.Gazni haydash va olishning texnologik sxemasi 

1- chang ushlagichlar tizimi; 2- kompressor sexi; 3-havoli sovutgichlar; 4- siklonli 
separator; 5- ko’mirli adsorber; 6-keramik filter; 7-gaz tarqatish punkti; 8-quduqlar; 
9-bo’shatish quduqlari; 10-nasos; 11-hovuz; 12,13-past va yoqori bosimli traplar;14-
quritish qurilmasi; 15-ikkinchi bosqich separatorlari; 16-tug’rilovchi shtuserlar 17-

birinchi bosqich separatorlari 

"Science and Education" Scientific Journal / www.openscience.uz November 2023 / Volume 4 Issue 11

ISSN 2181-0842 / Impact Factor 3.848 114



Shundan so’ng gaz, kompressor moyidan tozalanishga junatiladi. Tozalash bir 
necha bosqichda amalgam oshirilsdi: tsiklonli separatorlar (4), ko’mirli adsorberlar 
(5), va keramik filterlar (6) larda. TSiklonli separatorlarda tozalash asosan ikki 
bosqichda amalga oshiriladi. Birinchi bosqichda - kondensasiyalangan og’ir 
uglevodorodlar va moy, ikkinchi bosqichda - kondensasiyalangan yengil 
uglevodorodlar va koagulyatsiyalangan moy zarrachalari ushlab qolinadi. Ko'mirli 
adsorberlar moyning juda kichik zarrachalarini (diametri 20-30 mkm) ushlab qolish 
uchun mo’ljallangan. Sorbent sifatida tsilindr shaklidagi diametri 3-4 mm va uzunligi 
8 mm bo’lgan faollashtirilgan ko’mirdan foydalaniladi. Sorbentlar bug’ yordamida 
tiklanadi. Gazni moy changlaridan surunkali tozalash keramik filtirlarda amalga 
oshiriladi. Keramik filtirlar -filtirlovchi materiallardan tayyorlangan trubkadan iborat 
bo’lib, uning bir tomoni yopilgan. Barcha tozalash bosqichlaridan o’tgandan so’ng 
ham har 1000 m3 gaz tarkibida 0,4-0,5 g kompressor moyi mavjud bo’ladi. Gaz 
moydan tozalanib va sovutilgandan so’ng gaz yig’ish kollektori orqali gaz tarqatish 
punkti (7)ga keladi va alohidagi uzatgich quvur shleyflar orqali yer osti gaz ombori 
quduqlari (8)ga jo’natiladi. Bungacha har bir haydovchi-ishchi quduqga 
haydalayotgan gazning miqdori o’lchanadi. Suvli qatlamda hosil qilingan yer osti gaz 
omboriga haydalayotgan gaz suvni qatlam chekkasiga siqib g’ovakli bo’shlikni 
egallaydi. Suvni g’ovakli bo’shliqdan siqib chiqarish jarayonini tezlatish uchun, 
qatlam chekkalaridagi bo’shatish quduqlari (9)dan suv olinadi va u yuqori (13) va 
past (12) bosimli traplarda gazsizlashtirilgandan so’ng, nasos (10) yordamida hovuz 
(11) ga jo’natilib u yerdan yutuvchi quduqlar orqali boshqa qatlamlarga haydaladi. 

Gazni olish - gaz ishlab chiqarish quduqlaridan alohida uzatgich quvur shleyflar 
orqali gaz tarqatish punktiga keladi. Gaz bosimi rostlovchi shtuser (16) orqali 
redusiyalanadi. Yer osti gaz omboridan chiqayotgan gaz o’zi bilan birga kollektor 
qatlamdan qum va namgarchiliklarni olib chiqadi. Gaz bu aralashmalardan 
shtutserning ikki tomonida joylashtirilgan birinchi (17) va ikkinchi (15) bosqich 
separatorlarida tozalanadi. Separatorlardan so’ng gaz qurutish qurilmasi (14) ga 
keladi va u yerdan magistral quvurga yuboriladi. Gazni qurutish dietilenglikol 
yordamida amalga oshiriladi. 

